
ਸਿਖਰ ਦੁਪਹਿਰੇ ਵੰਗਾਂ ਵਾਲਾ ਆਇਆ 

ਹੋਕਾ ਦਿੰਦਾ ਸੁਣਾ, ਸ਼ਾਵਾ 

ਸੱਸ ਨੂੰ ਵੀ ਆਖਦੀ 

ਨਨਾਣ ਨੂੰ ਭੀ ਆਖਦੀ 

ਵੰਗਾਂ ਦਿਓ ਜੀ ਚੜ੍ਹਾ, ਸ਼ਾਵਾ 

ਸੱਸ ਵੀ ਨਾ ਬੋਲਦੀ 

ਨਨਾਣ ਵੀ ਨਾ ਬੋਲਦੀ 

ਆਪੇ ਲਈਆਂ ਮੈਂ ਚੜ੍ਹਾ, ਸ਼ਾਵਾ

ਢਲੇ ਪ੍ਰਛਾਵੇਂ ਚਰਖੜਾ ਡਾਹਿਆ 



ਕੱਤਦੀ ਮੈਂ ਵੰਗਾਂ ਦੇ ਚਾਅ, ਸ਼ਾਵਾ  


ਬਾਹਰੋਂ ਆਇਆ ਉਹ ਹੱਸਦਾ ਹੱਸਦਾ 

ਭਾਬੀਆਂ ਨੇ ਦਿੱਤਾ ਸਿਖਾ, ਸ਼ਾਵਾ 

ਫੜਕੇ ਸੋਟਾ ਕੁੱਟਣ ਲੱਗਾ 

ਵੰਗਾਂ ਨੂੰ ਕੀਤਾ ਸਫਾ, ਸ਼ਾਵਾ 

ਨੈਣ ਕਟੋਰੇ ਭਰ ਭਰ ਡੁੱਲ੍ਹਣ 

ਨੀਰ ਨਾ ਥੰਮਿਆ ਜਾ, ਸ਼ਾਵਾ 

ਵੰਗਾਂ ਦੇ ਮੈਂ ਟੋਟੇ ਚੁਗ ਚੁਗ 

ਲਏ ਝੋਲੀ ਵਿੱਚ ਪਾ, ਸ਼ਾਵਾ 

ਆਓ ਕਹਾਰੋ ਡੋਲਾ ਚੁੱਕ ਲਓ 



ਪਓ ਪੇਕਿਆਂ ਦੇ ਰਾਹ, ਸ਼ਾਵਾ 


ਘੋੜਾ ਪੀੜਕੇ ਮੋੜਣ ਭੱਜਾ 

ਮਗਰੇ ਵਾਹੋ ਦਾਹ, ਸ਼ਾਵਾ 

ਆਖੇ ਆਹ ਲੈ ਪੰਜ ਰੁਪਏ 

ਵੰਗਾਂ ਹੋਰ ਚੜ੍ਹਾ, ਸ਼ਾਵਾਂ 

ਪੰਜ ਵੀ ਨਾ ਲੈਣੇ 

ਪੰਜਾਹ ਵੀ ਨਾ ਲੈਣੇ

ਤੂੰ ਭਾਬੋ ਦੀਆਂ ਪੱਕੀਆਂ ਖਾਹ, ਸ਼ਾਵਾ

